
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2025-yil 11-yanvar, shanba, 
4 (24.030)-son

Yaxshiga 
ipak ilashur, 
yomonga 

tikan

O‘zbek xalq 
maqoli

Birgina 2024-yilda qariyb bir milliard dollar 
xorijiy investitsiya mablag‘i o‘zlashtirilib, 2023-
yil  bilan solishtirganda, 368 million dollar ko‘p 
yoki 163 foizni tashkil qilgan.

Davlatlar kesimida tahlil qilinganda, jalb etilgan 
investitsiyalar asosan Xitoy (400,3 million dollar), 
Rossiya (72,1 million), Turkiya (63,8 million), Kipr 
(78,4 million), BAA (64 million), Niderlandiya (62,3 
million) davlatlari hissasiga to‘g‘ri keladi. 

Bunday ijobiy o‘sish investorlar uchun 
har tomonlama qulay ishbilarmonlik muhiti 
yaratilgani, tarmoqlararo hamkorlikni rag‘bat-
lantirish va mamlakatdagi iqtisodiy islohotlar 
va liberalizatsiya siyosati samarasidir. Xorijiy 
investitsiyalarning ko‘payayotgani o‘z navbati-
da infratuzilmani yaxshilash, ishlab chiqarish 
salohiyatini oshirish va ish o‘rinlari yaratishga 
ijobiy ta’sir ko‘rsatmoqda. 

Misol uchun, o‘tgan yil Jomboy tumanidagi 
“CCI SAMARKAND LIMITED” MChJ tomonidan 
umumiy qiymati 78,4 million dollar bo‘lgan 
“Coca-cola” ichimligi hamda salqin ichimliklar 
ishlab chiqarish loyihasi ishga tushirilishi nati-
jasida 200 ta yangi ish o‘rni yaratilib, qo‘shim-
cha 15 million dollarlik mahsulot eksport qilish 
imkoniyati paydo bo‘ldi.

Samarqand shahridagi “Azia metall prof” 
MChJ QK tomonidan po‘lat eritish va qora 
metall ishlab chiqarish hamda maishiy texnika 
va avtomashinalar uchun tunuka list tayyor-
lashni tashkil etish loyihalari doirasida 161 
million dollar xorijiy investitsiya o‘zlashtirildi.

Jalb etilgan investitsiyalarning 605,6 million 
dollari sanoatda, 224,1 million dollari xizmat 
ko‘rsatish, 89,5 million dollar qishloq xo‘jaligi-
ga to‘g‘ri keldi.

Bundan tashqari, 2024-yilda xorijiy inves-
titsiya ishtirokidagi loyihalar doirasida umumiy 
qiymati 260,1 million dollar bo‘lgan 16 ta loy-
iha ishga tushirilishi natijasida 1268 ta yangi 
ish o‘rni yaratildi. 

Misol uchun, Urgut tumanida Rossiya bilan 
hamkorlikda umumiy qiymati 5 million dollarlik “Ur-
gut auto center” MChJ tomonidan savdo markazi 
tashkil etish loyihasi ishga tushirilib, 20 ta ish 
o‘rni yaratildi. Past Darg‘om tumanida Eron Islom 
Respublikasi bilan hamkorlikda umumiy qiymati 
5,2 million dollarlik “Ayisha AR” MChJ qo‘shma 
korxonasi negizida parrandachilik, issiqxona va 
baliqchilik xo‘jaligini tashkil etish loyihasi ishga 
tushirilib, 35 ta ish o‘rni ochildi.

2025-yilda  viloyatimizda uch milliard dollar 
xorijiy investitsiya mablag‘lari o‘zlashtirilishi 

rejalashtirilgan. Shundan 1,4 milliard dollari 
manzilli shakllantirilgan loyihalar doirasida va 
1,6 milliard dollari istiqbolli loyihalar doirasida 
jalb etilishi kutilmoqda. 

Davlatlar kesimida oladigan bo‘lsak, Xi-
toydan 1 millird 78 million dollar, Turkiyadan 
135,3 million dollar, Rossiyadan 91,5 million 
dollar, BAAdan 66 million dollar sarmoya jalb 
etish ko‘zda tutilgan.

Misol uchun, Bulung‘ur tumanidagi “Yan-
gi Osiyo Xalqaro Biofarmatsevtika” xorijiy 
korxonasi negizida qiymati 100 million dollar 
bo‘lgan tibbiy biopreparatlar ishlab chiqarishni 
tashkil etish loyihasi doirasida 50 million dol-
lar o‘zlashtiriladi.  Past Darg‘om tumanidagi 
“Menem beton” qo‘shma korxonasi tomonidan 
qiymati 75 million dollar bo‘lgan temir beton 
va beton bloklari ishlab chiqarish klasterini 
tashkil etish loyihasi doirasida 65 million dollar 
mablag‘ o‘zlashtirilishi belgilangan.

Viloyatning investitsiya salohiyatini yanada 
oshirish maqsadida, joriy yilda xorijiy dav-
latlarga biznes tashriflar amalga oshirilishi, 
logistika, IT, innovatsion va yuqori texnologi-
yalar sohasida yangi kelishuvlarga erishish 
rejalashtirilgan. 

Xorijiy investitsiyalarning ortishi 
Samarqand ning iqtisodiy o‘sishida muhim 
rol o‘ynaydi. Mulkdorlik va tadbirkorlik muhiti 
davlat va xususiy sektor hamkorligi, yangi ish 
o‘rinlari yaratish va rivojlantirish imkoniyatlari 
viloyatimiz iqtisodiy taraqqiyotida yangi sahi-
falar ochadi.

Oybek HAMROYEV,
viloyat hokimining o‘rinbosari – 
investitsiyalar, sanoat va savdo 

boshqarmasi boshlig‘i.

Davlatimiz rahbarining 2024-yil       
29-no yabrdagi “Samarqand viloyatida 
investitsiya va tadbirkorlik muhitini 
yanada rivojlantirish hamda aholi turmush 
darajasini yaxshilash chora-tadbirlari 
to‘g‘risida”gi qaroridan tibbiyotga doir 
masalalar ham o‘rin olgan.

Xususan, qarorga ko‘ra, Samarqand sha-
har tibbiyot birlashmasiga qarashli 1-, 3- va 
8-sonli oilaviy poliklinikalar hamda Qo‘shrabot 
tumanidagi Jo‘sh oilaviy poliklinikasi, Oqchob-
soy, Urganji, Chimmos, Toz va Jonbuloq oilaviy 
shifokorlik punktlarini Samarqand davlat tibbi-
yot universitetiga klinik baza sifatida foydala-
nish uchun o‘tkazish belgilandi. Ushbu oilaviy 
poliklinikalar va shifokorlik punktlari kasalliklarni 

aniqlash va davolash bo‘yicha zamonaviy davo-
lash-diagnostika asbob-uskunalari bilan jiho-
zlanadi, ularda universitet talabalari amaliyoti 
tashkil etiladi, aholiga tibbiy xizmatlar ko‘rsatish 
ko‘lami yanada kengaytiriladi. 

Qarorda ko‘zda tutilayotgan bu kabi tadbirlar 
tufayli chekka tuman birlamchi tibbiyot tizimi bilan 
universitetimiz hamkorligi doimiy bo‘ladi, ushbu 
tibbiyot muassasalarini zamonaviy uskunalar bilan 
ta’minlash ham universitet tomonidan amalga 
oshiriladi. 

Shuningdek, qarorda Samarqand davlat tibbi-
yot universiteti qoshidagi sport tibbiyoti va re-
abilitologiya ilmiy-tadqiqot institutida 200 o‘rinli 
sog‘lomlashtirish va davolash majmuasini barpo 
etish ko‘zda tutilgan. 

Keyingi yillarda universitet faoliyatida bu kabi 
o‘zgarish va yangiliklar ko‘p amalga oshirilmoqda. 

Xususan, universitet bitiruvchi bosqich talabalari 
uchun poliklinikalar va klinik bazalarda 6 oylik 
malakaviy amaliyot ko‘rinishidagi subordinatura 
joriy qilindi. Universitet tarkibida sport tibbiyoti va 
reabilitologiya ilmiy-tadqiqot instituti, mikrobiologi-
ya, virusologiya, yuqumli va parazitar kasalliklar 
ilmiy-tekshirish instituti va uning klinikasi, neyro-
xirurgiya va neyroreabilitatsiya ixtisoslashtirilgan 
ilmiy-amaliy markazi, immunologiya, allergologiya 
va inson genomikasi ilmiy markazi faoliyati yo‘lga 
qo‘yildi. 

Tibbiyot sohasi va tibbiy oliy ta’limdagi islohotlar 
samarasi bo‘lgan bu o‘zgarishlar pirovard maqsad 
– aholiga sifatli tibbiy xizmat ko‘rsatish va uning 
samaradorligini oshirishga xizmat qiladi.

Nargiza YARMUHAMEDOVA,
Samarqand davlat tibbiyot universiteti 

prorektori, tibbiyot fanlari doktori.

Viloyat turizm boshqarmasi axborot xizmatidan olin-
gan ma’lumotlarga ko‘ra, o‘tgan yil 11 ta mehmonxona 
(677 o‘rin), 39 ta xostel (1064 o‘rin), 74 ta oilaviy meh-
mon uyi (661 o‘rin) faoliyati yo‘lga qo‘yilgan. Investitsiya 
dasturi doirasida qiymati 702 milliard 112 million so‘mlik 
30 ta loyiha, shuningdek, dasturga qo‘shimcha qiymati 
777 milliard 120 million so‘mlik 64 ta loyiha ishga 
tushirildi.

Joriy yilda xorijiy sayyohlar sonini 2,55 mil-
lion nafarga, turizm xizmatlari eksportini 550 
million AQSh dollaridan oshirish rejalashtiril-
gan. Investitsiya dasturi doirasida qiymati 2 trillion 63 
milliard 290 million so‘mlik 30 ta loyiha amalga oshi-
riladi. Jumladan, 10 ta  mehmonxona, 15 ta umumiy 

ovqatlanish va dam olish maskanlari, 3 ta savdo va 
ko‘ngilochar markaz, 2 ta sanatoriy va sog‘lomlashtirish 
markazi tashkil etilishi ko‘zda tutilgan.

Diyorbek XOLIQOV.

2024-yil viloyatimiz uchun iqtisodiy jihatdan samarali bo‘ldi. Qurilish, sa-
noat, qishloq xo‘jaligi, xizmat ko‘rsatish, umuman, iqtisodiyotning barcha  
tarmoqlarida o‘sish kuzatildi. Qolaversa, keyingi yillarda Samarqand yirik 
turizm markaziga aylanib bormoqda. Bu albatta, xorijiy investorlar e’tiborini 
tortmay qolmaydi. Shuningdek, nufuzli davlatlarga tashriflar, biznes forum-
lar, xorijiy delegatsiyalarning yurtimizga tashrifi natijasida viloyatimizga jalb 
etilayotgan investitsiyalar miqdori yildan-yilga ortib bormoqda. 

SALMOG‘I OSHADI

XORIJIY 
INVESTITSIYALAR 

Turizm sohasida rejalar qanday?
2024-yilda viloyatga 4 million 715 ming nafar mahalliy va 2 
million 523 ming nafar xorijiy sayyoh kelgan. Turizm xizmatlari 
eksporti 537 million dollarni tashkil etib, xorijlik sayyohlar-
ning Samarqandda qolishi o‘rtacha 2,7 kunga tashkil qilgan 
va har bir sayyoh kuniga o‘rtacha 85 dollardan 250 dol-
largacha mablag‘ sarflagan.

Ayrim poliklinikalar universitet klinik bazasiga o‘tkazildi

Oqdaryo tumanidagi Turon 
mahallasining avvalgi nomi 
Arpaariq edi. Arpaariq tari-
xiy nom bo‘lib, mahallamiz-
da shu nom bilan ataluvchi 
ariq mavjud. Arpaariqning 
o‘zi bizga qanchalik qadrli 
bo‘lsa, nomi ham shunday.

Biroq 2017-yilda mahallamizning 
nomi aholining fikri va takliflarisiz 
Turonga o‘zgartirildi. Mahalla ahli esa 
bundan norozi. To‘g‘ri, Turon  tarixiy 
geografik atama bo‘lishi mumkin, 
lekin bu so‘z “O‘zbek tilining izohli 
lug‘ati”da yo‘q. Xo‘p, mahalla nomini 
o‘zgar tirish kerak bo‘lsa, nega unda 
shu hudud fuqarolari bilan maslahat-
lashilmadi, aholining fikri so‘ralmadi? 
Vaholanki, «Geografik obyektlarning 
nomlari to‘g‘risida»gi O‘zbekiston Re-
spublikasi Qonunida geografik obyekt-
larga nom berishda mahalliy aholining 
fikrini hisobga olish belgilangan.

Mazkur masala yuzasidan tuman 
hokimligiga bir necha marta murojaat 
qildik. Murojaatimiz viloyat hokimligi-
ga yuborilishi va komissiya qaroridan 
so‘ng mahallaning nomi “Arpaariq”qa 
o‘zgartirilishi aytilgan edi. Ammo ma-
sala suvga cho‘kkan tosh kabi jimib 
ketdi. Darvoqe, xalq tilida “Shahidte-
pa” nomi bilan ataladigan mahallamiz 
qabristoniga ham ikki yil oldin “Turon” 
nomi berilgan ekan. Bundan  ham 
yaqinda xabar topdik. Xo‘sh, yashab 
turgan makonimizga yangi nom berila-

di-yu, nega biz bilmaymiz?
Mavridi kelganda aytay, yon-atro-

fimizdagi qishloq larning ham  tarixiy 
nomi o‘zgartirilib, bir xil nomlar ko‘p 
berilgan. Misol uchun, Toshkent-
Buxo ro magistral yo‘li yoqasida joy-
lashgan Qarqarali qishlog‘ining nomi 
Zarbdorga, Zarafshon daryosining 
bo‘linish irmog‘i – Qoradaryo yoqa-
sidagi Sarka qishlog‘ining nomi esa 
Mustaqillikka o‘zgartirilgan. Bu bilan 
tumanimizda shu nomdagi bir xil qish-

loqlar soni ko‘paydi, xolos. Bizning-
cha ayrim qadimiy geografik  nomlar 
ahamiyatini yo‘qotmasligi uchun o‘sha 
hudud aholisi bilan kelishib, o‘zgarti-
rish yoki o‘z holicha kelajak avlodga 
yetkazgan ma’qul emasmi? 

Xullas, mahallamiz va qabristonga 
nega aholining roziligisiz Turon nomi 
berildi, mahallamizning avvalgi nomi 
qaytariladimi, yo‘qmi? 

To‘ychi ESANOV,
Oqdaryo tumani.

MurojaatMahallamizga aholining 
roziligisiz nom berilgan
Bizga “Turon” emas, “Arpaariq” ma’qul



2 BU YIL TO‘G‘RIDAN-TO‘G‘RI XORIJIY INVESTITSIYA 
HISOBIGA 100 MILLION DOLLARLIK LOYIHALARINI 

AMALGA OSHIRISH REJALASHTIRILGAN

2025-yil 11-yanvar
SHANBA

2024-yilda Past Darg‘om tumanida hududiy investitsiya dasturiga asosan qiyma-
ti 484 milliard so‘mlik 91 ta loyiha ishga tushirilishi hisobiga 1170 ta doimiy ish 
o‘rni yaratilgan. Davlat investitsiya dasturiga asosan, 14,3 million dollar to‘g‘ri-
dan-to‘g‘ri xorijiy investitsiya mablag‘lari o‘zlashtirilgan. Jumladan, tumanning 
Kamolot mahallasida joylashgan qo‘shma korxona shaklidagi “Aysha ar” kor-
xonasi tomonidan 4,3 million dollarlik xorijiy sarmoya mablag‘i hisobiga yirik 
parrandachilik kompleksi va baliqchilik xo‘jaligi ishga tushirilgan. Shuningdek, 
“Transximikal” qo‘shma korxonasi tomonidan kimyo sanoatida foydalaniladigan  
yirik hajmli qoplar ishlab chiqarish loyihasi hisobiga 5,4 million dollar xorijiy in-
vestitsiya mablag‘i o‘zlashtirilgan.

PAST DARG‘OMDA YANA QANDAY YANGI 
LOYIHALAR ISHGA TUSHADI?

LOGISTIKA MARKAZI, 
QURILISH KLASTERI 

UCHUN QULAY
SHAROIT VA 

Tadbirkorlik mahallalarga yangi muhit olib kiradigan, 
odamlarga shijoat beradigan barcha sohalar lokomotivi 
hisoblanadi. Iqtisodiyoti jadal rivojlanayotgan ko‘plab 
davlatlarda ish o‘rinlarining 70-80 foizi aynan ular to-
monidan yaratilmoqda.

TADBIRKORLIK
KENG 

IMKONIYATLAR

So‘nggi yillarda mamlakatimiz-
da sohani rivojlantirishga davlat 
siyosati darajasida e’tibor qarati-
lib, ularning huquq va qonuniy 
manfaatlarini ishonchli himoya 
qilish, iqtisodiyotda davlat ulushini 
bosqichma-bosqich kamaytirishga 
qaratilgan aniq manzilli chora-tad-
birlar amalga oshirilgani boisi ham 
shunda.

Yangilangan Konstitutsiyamizda 
qulay ishbilarmonlik va investitsiyaviy 
muhit yaratish, tadbirkorlik faoliya-
ti erkinligining huquqiy kafolatlari 
yaratildi. Birgina 2024-yilda tadbir-
korlar faoliyati uchun g‘oyat muhim 5 
ta qonun, 101 ta farmon va qarorlar 
qabul qilingani sohani jadal rivojlantir-
ishga xizmat qilmoqda. 

Ilgari kredit, bozor topish, infra-
tuzilma bilan bog‘liq muammolar, 
tinimsiz “tekshir-tekshirlar” sababli 
60 foiz yangi tadbirkorlar faoliyati 
birinchi yilning o‘zidayoq to‘xtab 
qolardi. Bugun-chi? Ayni paytda 
uch yildan ortiq ishlayotgan korxo-
nalar ulushi 76 foizni tashkil etib, 
ilk bor 300 mingtaga yetdi.

O‘tgan yillar davomida biznes 
yuritishga doir 100 dan ortiq 
litsenziya va ruxsatnoma bekor 
qilinib, 33 ta faoliyat turi xabar-
dor qilish tartibiga o‘tkazilib, 
ruxsatnomalarni rasmiylashtirish 
tartiblari soddalashtirilgan holda, 
muddatlari qisqartirildi. Ortiqcha 

tekshirishlar, naqd pul, valyuta va 
xomashyo bo‘yicha ko‘plab chek-
lovlarga barham berildi.

Berilayotgan imkoniyatlar, 
yaratilayotgan sharoitlar, qulayliklar 
evaziga tadbirkorlik subyektlari soni 
yil sayin oshib, jamiyatda ularning 
obro‘si va mavqei yanada ortdi. 
Natijada ichki va tashqi bozorda 
o‘z mustahkam o‘rniga, nufuzi va 
brendiga ega bo‘lgan tadbirkorlar 
sinfi shakllana boshladi.

Bugungi tahlikali va murakkab 
sharoitga qaramay, iqtisodiyo-
timiz barqaror o‘sib bormoqda. 
Buni dunyodagi nufuzli xalqaro 
tashkilotlar, xorijiy davlatlar yetak-
chilari ham e’tirof etyapti. Yaqin-
da Xalqaro valyuta jamg‘armasi 
mamlakatimiz yalpi ichki mahsu-
loti ilk bor 100 milliard dollardan 
oshganini tasdiqlagani ham ushbu 
fikrimizning yaqqol isbotidir.

Biznes uchun yo‘l, suv, elektr, 
gaz, temir yo‘l kabi infratuzilmalar 
uchun katta mablag‘lar yo‘nal-
tirilayotgani yurtimizda tadbir-
korlikning keng quloch yoyishi, 
ishbilarmonlar safi yanada ken-
gayishiga turtki berdi. Bu esa 
partiyamiz elektorati bo‘lgan tad-
birkorlar va ishbilarmonlar, kichik 
biznes vakillarini erkin, samarali 
faoliyat yuritishiga, faoliyatini ken-
gaytirib, yangi ish o‘rinlari yara-
tishga xizmat qilmoqda.

Yaqinda Prezidentimiz 
raisligida 
mamlakatimizdagi 
faol tadbirkorlar 
bilan videoselektor 
shaklida o‘tkazilgan 
muloqot davomida 
ham sohani qo‘llab-
quvvatlash bo‘yicha yil 
yakunlari va 2025-yilga 
mo‘ljallangan rejalar 
muhokama qilinib, 
galdagi muhim vazifalar 
belgilab berildi.
O‘zLiDeP saylovoldi dasturida 

tadbirkorlar faoliyatiga har qanday 
noqonuniy usulda aralashganlik 
uchun davlat organlari mansab-
dor shaxslarining javobgarligini 
kuchaytirish, qonuniy faoliyat 
yuritayotgan va soliqlarni o‘z 
vaqtida to‘layotgan tadbirkorlarni 
tekshirmaslikni ta’minlash ustuvor 
vazifa sifatida belgilangan.

Soliq ma’murchiligi tizimini 
soddalashtirish, barcha tadbirkor-
lar uchun soliqni to‘lash borasida 
adolatli va teng sharoitlar yaratish, 
soliq stavkalarining o‘zgarmasligini 
ta’minlovchi siyosat yuritilishi ham 
partiya mizning saylovoldi dasturida-
gi asosiy vazifalaridan biri hisobla-
nadi. Yig‘ilishda qo‘yilgan barcha 
vazifalar partiyamiz maqsadlariga 
uyg‘un va hamohangdir.

Diyor HUSANOV,
Oliy Majlis Qonunchilik 

palatasi deputati.

HUJJAT, HAM TO‘LOV 
VOSITASI BO‘LADI

“Ijtimoiy davlat” tamoyili o‘z-o‘zidan 
qaror topmaydi. Unga erishishning talab 
va majburiyatlari borki, bugun davlatimiz-
da ayni sohada katta islohotlar amalga 
oshirilmoqda. Ijtimoiy himoya tizimini 
raqamlashtirish, ijtimoiy xizmatlar turi va 
sifatini oshirish chora-tadbirlari shular 
jumlasidan.

Prezidentning 2024-yil 18-iyuldagi tegishli qarori-
ga muvofiq joriy etilgan "Ijtimoiy karta" axborot tizimi 
ham ayni yo‘nalishdagi muhim yangilik hisoblanadi. 
Bu jarayonda ijtimoiy to‘lovlar va subsidiyalar, ijtimoiy 
xizmatlar va yordam ko‘rsatishni tayinlash, taqdim 
etish, monitoring qilish va baholashni bosqich-
ma-bosqich avtomatlashtirish belgilangan.

Ijtimoiy karta bir vaqtning o‘zida ham to‘lov vosi-
tasi, ham fuqaroning ehtiyojmand toifaga mansubligi 
tasdig‘i hisoblanadi. Uning joriy etilishi natijasida 72 
turdagi ijtimoiy xizmat, 76 turdagi yordam va 200 
ga yaqin imtiyozlar yagona elektron tizimda umum-
lashtiriladi. Qog‘oz shaklidagi hujjatlar bekor qilinib, 
vaqt va mablag‘ tejaladi. Soha to‘liq raqamlashtirili-
shi orqali har bir oilaning ehtiyojlari va imkoniyatlarini 
aks ettiradigan “ijtimoiy-raqamli pasport” joriy etiladi.

Aholini ijtimoiy qo‘llab-quvvatlash tizimini to‘liq 
raqamlashtirish maqsadida 2024-yilning 27-dekabri-
da Vazirlar Mahkamasining 897-son qarori qabul 
qilindi. Qaror bilan O‘zbekiston Respublikasi Ijtimoiy 

kartasi to‘g‘risidagi nizom ham tasdiqlandi. 
Hujjatga muvofiq, "Ijtimoiy karta" AT ma’lumot-

lar bazasi Ijtimoiy himoya milliy agentligi tomonidan 
fuqarolar va davlat organlari taqdim etgan ma’lu-
motlar, shu jumladan biometrik ma’lumotlar asosida 
shakllantiriladi va yuritiladi. Ijtimoiy kartani moliyaviy 
agent sifatida ishtirok etuvchi respublikaning rezi-
dent tijorat banklari taqdim etadi.

Ijtimoiy kartani berish va undan foydalanish uchun 
arizalar Yagona interaktiv davlat xizmatlari portali, 
"Ijtimoiy karta" mobil ilovasi, "Inson" ijtimoiy xizmat 
markazlari hamda moliyaviy agentlar orqali topshirili-
shi mumkin.

Shuhrat ABDUXALIMOV,
viloyat adliya boshqarmasi boshlig‘i 

o‘rinbosari.

- Tumanda xorijiy sarmoyani jalb etish va 
sanoat sohasini rivojlantirish bo‘yicha bir qa-
tor ishlar amalga oshirilmoqda, - deydi tuman 
hokimining o‘rinbosari  Aziz G‘ofurov. – Xu-
susan, Prezidentimizning tegishli qarorlariga 
muvofiq, tumanimizning Kattaqo‘rg‘on tuma-
ni bilan chega radosh bo‘lgan Chimboyobod 
massivida 234,3 gektar yer maydonida maxsus 
sanoat zonasi tashkil etilishi belgilangan. Ushbu 
sanoat zonasida farmatsevtika, elektrotexnika, 
to‘qimachilik, charm-poyabzal, kimyo sanoati, 
qurilish materiallari, qishloq xo‘jalik mahsulot-
larini chuqur qayta ishlash loyihalarini amalga 
oshirish hisobiga kamida 500 million dollarlik 
investitsiya loyihalarini joylashtirish belgilan-
di. Shu bilan birga, tumanga xorijiy kapitalni 
jalb etish bo‘yicha ham bir qator ishlar amalga 
oshirilmoqda. Jumladan, 2024-yil iyun oyida 
Xitoy davlatiga safardan so‘ng tumanimizga 9 ta 
ishbilarmonlar guruhi tashrif buyurdi. Bu gu-
ruhlar tarkibidagi 50 dan ortiq yirik kompaniya 
vakillari tumanimizning salohiyati, imkoniyatlari 
bilan tanishdi. Eksport ko‘rsatkichlarini oshirish 
maqsadida bir nechta yangi korxonalar tashkil 
etildi. Kamolot mahallasidagi “Xan agro” korxo-
nasi shular jumlasiga kiradi. Odamlarimiz takro-
riy ekinga asosan dukkakli ekinlar ekishgani 
bois bunday mahsulot ko‘p yetishtiriladi. Ushbu 
korxo na tomonidan nafaqat tumandagi, balki 
boshqa hududlarda yetishtirilgan mosh, loviya, 
kabi dukkakli mahsulotlarni Turkiya va Yevropa 
davlatlariga eksport qilish yo‘lga qo‘yildi. Bu-
ning natijasida tumandan 18 million 400 ming 
dollarlik sanoat va qishloq xo‘jaligi mahsulotlari 
eksport qilindi. Bu 2023-yil bilan solishtirilgan-
da, 118 foizni tashkil qiladi. 

Balxiyon mahallasida 2024-yil iyunda “LOGIC 
AUTOMOTIVE AND ENGINEERING” MChJ xorijiy 
korxonasi tomonidan avtomobillar uchun ehtiyot 
qismlar ishlab chiqarish loyihasi ishga tushirildi. 
Qiymati 5 milliard so‘m bo‘lgan loyiha doirasida 
42 ta yangi ish o‘rni tashkil etildi va yiliga o‘rta-
cha 30 milliard so‘mlik mahsulot ishlab chiqarish 
yo‘lga qo‘yildi. 

Bu yil to‘g‘ridan-to‘g‘ri xorijiy investitsiya 
hisobiga 100 million dollarlik loyihalarini amal-
ga oshirish rejalashtirilgan. Bunda g‘isht ishlab 
chiqarishni modernizatsiya qilish, tabiiy mineral-
larga boy suv ishlab chiqarish, qurilish material-
lari klasterini tashkil etish, yirik logistika marka-
zi, gidroelektrostansiya tashkil etish va yuqori 
hosildorlikka erishish uchun g‘o‘zaning yangi 
navlarini yaratish bo‘yicha loyihalar tayyorlan-
moqda. 

Hududiy investitsiya dasturi doirasida qiy-
mati 91,2 million dollarlik 122 ta loyiha ishga 
tushirilishi va 2 mingga yaqin ish o‘rni yaratilishi 
belgilangan. Davlat investitsiya dasturi doirasida 
124 million dollarlik, shundan 100 million dollari 
to‘g‘ridan-to‘g‘ri xorijiy investitsiya mablag‘lari hi-
sobiga, 7 ta yangi loyiha ishga tushirilishi va 365 
ta  yangi ish o‘rni yaratilishi rejalashtirilgan. 

Keyingi yillarda Kamolot mahallasi tuman-
ning sanoat markaziga aylanib bormoqda. Bir 
necha yil avval kichik ishlab  chiqarish sexi ham 
bo‘lmagan bu mahallada bugun jahon anda-
zalariga mos keladigan eksportbop mahsulot-
lar ishlab chiqaruvchi ko‘plab korxonalar bor. 
“Spector metala construcsiya” MChJ 2017-yil-
da tashkil etilgan shunday korxonalardan biri 
hisoblanadi. Uch nafar ishchi bilan faoliyat 

boshlagan korxonada bugun 120 kishi mehnat 
qilmoqda. Korxonada metall shit, shkaf, chiqin-
di o‘rna, temir quti kabi mahsulotlar ishlab 
chiqa rish va o‘rnatib berish xizmatlari yo‘lga 
qo‘yilgan. 

Bundan tashqari, korxona elektr transfor-
matorlarni yig‘ish va o‘rnatib berish xizmatini 
ko‘rsatadi. 2024-yilning 10 oyida ushbu korxona 
tomonidan 40 milliard so‘mlik mahsulot ishlab 
chiqarildi. Korxona joriy yilda 500 ming dollarlik 
“PVX shitlar va rozetkalar ishlab chiqarish” loyi-
hasini amalga oshirib, 30 dan ortiq yangi ish o‘rni 
yaratishni rejalashtirmoqda. 

Bir necha kun oldin shu yerda yana bir yangi 
korxona - “FORTUNA URGUT MEDICAL” MChJ 
faoliyat boshladi. Qiymati 5 million dollar bo‘lgan 
korxonada Xitoydan keltirilgan uskunalar yor-
damida yiliga 200 ming dona shifobaxsh moy, 50 
ming dona suyuq sovun, 100 ming dona antitsep-
tik vositalar va boshqa farmatsevtika mahsulotlari 
ishlab chiqarish yo‘lga qo‘yildi. 

“LOGIC AUTOMOTIVE AND ENGINEERING” 
MChJ xorijiy korxonasi dastlab avtobuslarga yiliga 
5000 dona plastik va yumshoq o‘rindiqlar ishlab 
chiqarish bilan faoliyat boshlagan. Bugun korxo-
nada mahsulot turlari va hajmi ortib bormoqda. 

- Korxonamizda avtobuslar uchun sovutkich 
(konditsioner) va eshik ishlab chiqarish ham 
yo‘lga qo‘yilgan, - deydi korxona sifat nazora-
ti bo‘limi mutaxassisi Doston Sobirov. – Joriy 
yildan L60 va HD50 avtobuslari uchun xorijdan 
xomashyo keltirib, karkas qismlari, maxsus yuk 
avtomobillari uchun kuzovlar ishlab chiqarish-
ni boshladik, plastik o‘rindiqlar ishlab chiqa-
rish to‘liqligicha mahalliylashtirildi. Eshiklarni 
mahalliy lashtirish 50 foizga, sovutkich ishlab 
chiqarish ni mahalliylashtirish 30 foizga yet-
di. Umuman, korxonamizda mahalliylashtirish 
darajasi 50 foizga yetdi va natijani yaxshilash 
borasida ish olib boryapmiz. Hozir korxona-
mizda mehnat qilayotgan 50 dan ortiq ishchi-
ning aksariyatini yoshlar tashkil qiladi. Ularning 
mehnati bilan yiliga 10 mingta plastik o‘rindiq, 
500 dan ortiq sovutkich, 300 donagacha eshik,  
L60 va HD50  avtobuslari uchun 200 donadan 
karkas, 400 dona kuzov  tayyorlash imkoniyati-
miz bor. Keyinchalik TJ-45 avtobuslarining kar-
kas va pol qismlarini ishlab chiqarishni yo‘lga 
qo‘yishni  rejalashtiryapmiz.

O‘ktam XUDOYBERDIYEV,
Baxtiyor MUSTANOV (surat).

IJTIMOIY KARTA - 

OCHIQ MA’RUZA O‘TKAZILADI
SamDTU 2-son davolash ishi fakulteti ning 

2-ichki kasalliklar va kardiologiya kafedrasi 
hamda SamDTU pediatriya fakultetining 
xirurgik kasalliklar kafedrasi xodimlarining 
2-ichki kasalliklar va kardiologiya kafedrasi-
da 2025-yil 12-fevral kuni soat 10:00 da 
ichki kasalliklar fanidan 1-son davolash  ishi 
fakultetinig 616-620-guruh talabalari uchun 
ochiq integral ma’ruza o‘tkaziladi.

Mavzu: “Yurak nuqsonlari etiologi-
yasi, gemodinamik buzilishlari, klinikasi, 
zamonaviy diagnostikasi, differensial di-
agnostikasi va davolash usullari”.

Ma’ruzachilar: 2-ichki kasalliklar va 
kardiologiya kafedrasida v.v.b. dotsenti, 
PhD, F.O.Xasanjanova hamda pediatriya 
fakultetining xirurgik kasalliklar kafedrasi 
v.v.b. dotsenti, PhD, A.A.Axmedov. 

Manzil: 2-ichki kasalliklar va kardiologiya  
kafedrasi ma’ruzalar zali.

Ekspert: J.A.Ismailov.
Komissiya a’zolari: G.U.Lutfullayev, 

F.A.Daminov.
Taklif qilinganlar: 1-son davolash ishi 

fakultetining 616-620-guruh talabalari, 
magistratura rezidentlari va klinik ordina-
torlar, o‘quv bo‘limi, kafedra o‘qituvchilari 
va barcha qiziquvchilar.

Kafedra mudiri: t.f.d, profes-
sor, E.N.Tashkenbayeva hamda DSc, 
S.E.Mamarajabov.

* * *
DA’VOLAR BO‘LSA…

Samarqand viloyat adliya boshqarma-
sidan 1997-yil 13-avgustda 326-K reestr 
raqam bilan ro‘yxatga olingan Samarqand 
viloyati badiiy ijodkorlar ishlab chiqarish 

birlashmasi ixtiyoriy ravishda tugatilmoqda.
Shu munosabat bilan unga bildiriladi-

gan barcha e’tirozlar gazetada e’lon chop 
etilgach, ikki oy davomida qabul qilinadi.

Birlashmaning pochta manzili: 
O‘zbekiston Respublikasi Samarqand 
viloyati Samarqand shahri, Mehrigiyo 
ko‘chasi, 11-uy.

Birlashmaning soliq to‘laydigan identi-
fikatsion raqami (STIR): 200792158.

* * *
Past Darg‘om tumanida xususiy amaliyot 

bilan shug‘ullanuvchi notarius Hakimova 
Igora Hikmatovna notarial idorasida marhum 
Boyburiyev Muradulla Tadjiyevichga (2024-
yil 14-aprelda vafot etgan) tegishli mol-mulk 
uchun meros ishi ochilmoqda. Shu munosa-
bat bilan merosxo‘rlarning Hakimova Igo-
ra Hikmatovna notarial idorasiga murojaat 
etishlarini so‘raymiz.

Manzil: Past Darg‘om tumani Juma 
shaharchasi, Nodirabegim ko‘chasi.

* * *
Payariq tumanida xususiy amaliyot bilan 

shug‘ullanuvchi notarius Islomov Shuhrat 
Qarshiboyevich notarial idorasida marhum 
Mirzayeva Sojida Raxmanovnaga (2024-yil 
20-martda vafot etgan) tegishli mol-mulk 
uchun meros ishi ochilgan. Shu munosa-
bat bilan merosxo‘rlarning Islomov Shuhrat 
Qarshiboyevich notarial idorasiga murojaat 
etishlarini so‘raymiz.

Manzil: Payariq tumani Chelak sha-
harchasi, Istiqlol ko‘chasi, 13-uy.

* * *
Samarqand shahrida xususiy amaliyot bi-

lan shug‘ullanuvchi notarius Nishonova Umi-
da Ismatillayevna notarial idorasida marhum 

Sattarova Gilsirya Xusnulinovnaga (2023-yil 
1-noyabrda vafot etgan) tegishli mol-mulk 
uchun meros ishi ochilmoqda. Shu munosa-
bat bilan merosxo‘rlarning Nishonova Umida 
Ismatillayevna notarial idorasiga murojaat 
etishlarini so‘raymiz.

Manzil: Samarqand shahri Rudakiy 
ko‘chasi, 132-uy, 2-xona.

* * *
Samarqand shahrida xususiy amaliy-

ot bilan shug‘ullanuvchi notarius Aliyeva 
Lola Zoirovna notarial idorasida marhum 
Aliyev Djurakulga (2016-yil 2-martda vafot 
etgan) tegishli mol-mulk uchun meros ishi 
ochil moqda. Shu munosabat bilan meros-
xo‘rlarning Aliyeva Lola Zoirovna notarial 
idorasiga murojaat etishlarini so‘raymiz.

Manzil: Samarqand shahri Amir Temur 
ko‘chasi, 158-uy.

* * *
Jomboy tumanida xususiy amaliyot bi-

lan shug‘ullanuvchi notarius Mamatqulov 
Otabek Bolbekovich notarial idorasida 
marhum Egamkulov Anor Egamkulovichga 
(2020-yil 14-mayda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Mamatqulov Otabek Bolbekovich notarial 
idorasiga murojaat etishlarini so‘raymiz.

Manzil: Jomboy tumani Saroy ko‘cha-
si, 15-uy.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz 
Azamatovich notarial idorasida marhum 
Mardiyev Xolbutaga (2017-yil 12-aprel-
da vafot etgan) tegishli mol-mulk uchun 
meros ishi ochilgan. Shu munosabat bilan 

merosxo‘rlarning Ortiqboyev Aziz Azama-
tovich notarial idorasiga murojaat etishlarini 
so‘raymiz.

Manzil: Payariq tumani Chelak sha-
harchasi, Istiqlol ko‘chasi, 73-uy.

* * *
Samarqand shahrida xususiy amaliyot 

bilan shug‘ullanuvchi notarius Ismoilova 
Shahlo Bahrilloyevna notarial idorasida mar-
hum Nasriddinov Muindjon Marufovichga 
(2023-yil 1-oktabrda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Ismoilova Shahlo Bahrilloyevna notarial 
idorasiga murojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 17-uy.

* * *
Past Darg‘om tumanida xususiy amaliyot 

bilan shug‘ullanuvchi notarius Hakimova 
Igora Hikmatovna notarial idorasida marhum 
Rustamov Azamga (2010-yil 3-dekabrda 
vafot etgan) tegishli mol-mulk uchun mer-
os ishi ochilmoqda. Shu munosabat bilan 
merosxo‘rlarning Hakimova Igora Hikma-
tovna notarial idorasiga murojaat etishlarini 
so‘raymiz.

Manzil: Past Darg‘om tumani Juma 
shaharchasi, Nodirabegim ko‘chasi.

* * *
Samarqand tumanida xususiy amaliyot 

bilan shug‘ullanuvchi notarius Shomurodov 
Anvar Salimovich notarial idorasida mar-
hum Kadirov Taxir Nazarovichga (2023-yil 
3-sentabrda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Shomurodov 
Anvar Salimovich notarial idorasiga muro-

jaat etishlarini so‘raymiz.
Manzil: Samarqand tumani O‘rtashiq 

mahallasi.
* * *

Payariq tumanida xususiy amaliyot bi-
lan shug‘ullanuvchi notarius Toshtemirov 
Alisher Po‘latovich notarial idorasida mar-
hum Shodmonov Shuxrat Qo‘ziboyevi-
chga (2020-yil 18-noyabrda vafot etgan) 
tegishli mol-mulk uchun meros ishi ochil-
gan. Shu munosabat bilan merosxo‘rlar-
ning Toshtemirov Alisher Po‘latovich notarial 
idorasiga murojaat etishlarini so‘raymiz.

Manzil: Payariq tumani Chelak sha-
harchasi, Obod ko‘chasi, 3-uy, 35-xona.

* * *
BEKOR QILINADI

Marhum Murodova Maxbiga tegishli Sa-
marqand tumani “Xishrav” MFY, Samarqand 
ko‘chasi, 13-uy-joyning kadastr hujjatlari 
to‘plami yo‘qolganligi sababli bekor qilinadi.

Samarqand davlat tibbiyot universiteti 
ma’muriyati va kasaba uyushma qo‘mitasi 
universitet avtosaroy boshqaruvchisi

Sattor JUMAYEVning
vafoti munosabati bilan marhumning oila 
a’zolari va yaqinlariga ta’ziya izhor etadi.

Samarqand davlat tibbiyot universiteti 
ma’muriyati va kasaba uyushma qo‘mitasi 
universitet mehnat va fuqaro muhofazasi 
bo‘limi boshlig‘i Shakarboy Xudoyqulovga 
akasi

Baxtiyor XIDIROVning
vafoti munosabati bilan hamdardlik bildi-
radi.

Samarqand davlat chet tillar institutining 
professor-o‘qituvchilariga inklyuziv ta’limni 
tashkil etish asoslariga oid onlayn o‘quv 
kurslar tashkil etildi. Oliy ta’lim tizimi 
kadrlarini qayta tayyorlash va malakasini 
oshirish instituti tomonidan o‘tkazilgan 
o‘quv kursida inklyuziv ta’lim zamonaviy 
ta’lim tizimining ajralmas qismi bo‘lib, 
nogironligi bo‘lgan talabalar ham ta’lim 
olishda teng huquq va imkoniyatlarga ega 
ekanligi ta’kidlandi.

Bugun mamlakatimizda inklyuziv ta’limni rivojlanti-
rish bo‘yicha ustuvor vazifalar belgilab olingan. Inklyuziv 
ta’limning asosiy maqsadi nogironligi bo‘lgan talabalarni 
ta’lim jarayoniga to‘liq jalb qilish va ularga moslashtiril-
gan pedagogik yondashuvni qo‘llashdan iborat. Bu 
yondashuv imkoniyati cheklangan shaxslar ham o‘z 
qobiliyatlarini to‘liq namoyon etishlari uchun imkoniyat 
yaratadi.

Ingliz tilini o‘qitishda inklyuziv metodlar qo‘llanilishi, 
ya’ni nogironligi bo‘lgan talabalar uchun maxsus mos-
lashtirilgan o‘quv materiallar: Brayl alifbosi, audiokito-

blar, subtitrlar bilan ta’minlangan videodarslardan foy-
dalanish ta’lim sifatining yaxshilanishiga xizmat qiladi. 

Professor-o‘qituvchilar ushbu kursda qatnashib, 
inklyuziv ta’limning zamonaviy metodikalarini o‘zlashtirdi 
va  sertifikatlarga ega bo‘ldi.

Shaxnoza RUSTAMOVA, 
institut o‘qituvchisi.

BMT ma’lumotlariga qaraganda, 
korrupsiya bilan investitsiyalar oqimi 
o‘rtasida o‘zaro qarama-qarshilik 
mavjud ekan, ya’ni davlatda kor-
rupsiya darajasi qanchalik yuqori 
bo‘lsa, mamlakat iqtisodiyotiga 
investitsiyalar kirib kelish darajasi 
shuncha past bo‘lar ekan.

Shu nuqtai nazardan, illatga qarshi kurash 
olib borish uchun dastlab uning kelib chiqish 
ildizlarini aniqlash muhim.

Huquqiy manbalarda korrupsiyaning aso-
siy sabablari sifatida 4 ta omil ko‘rsatilgan. 
Bular – iqtisodiy ildizlar, huquqiy sabablar, 
institutsional sabablar va ijtimoiy sabablar yoki 
jamiyatdagi muhit.

Korrupsiyaning birinchi omili bo‘lgan iqti-
sodiy ildizlar haqida gapirganda shuni aytish 
kerakki, tarixdan korrupsiya iqtisodiy hodisa 
sifatida tovar-pul munosabatlari bor joyda 
mavjud bo‘lgan. Davlatda iqtisodiy faoliyat-
ga nisbatan o‘rnatilgan turli xil cheklashlar, 
amaldorlarning keng, nazoratdan xoli, chek-
lanmagan yo ruxsat berish, yo taqiqlash 
vakolati korrupsiyaning kurtak otishiga zamin 
yaratadi. Shu bilan birga, katta boyliklarga ega 
bo‘lgan ba’zi ishbilarmonlar o‘z daromadlarini 
ko‘paytirish maqsadida va bozordagi raqobat-
da alohida imtiyozlarga ega bo‘lish maqsadi-
da hukumat amaldorlarini pora evaziga sotib 
olish, ularni o‘z ixtiyorlariga bo‘ysundirishga 
harakat qiladilar.

Korrupsiyaning keyingi omili - huquqiy sa-
bablar haqida aytganda, uning rivoji davlatdagi 
qonunlarning sifatiga bog‘liq bo‘lib, nomu-
kammal qonunlar ishlamaydi va korrupsiyaga 
moyil shaxslar bundan ustamonlik bilan foyda-
lanishga intiladi.

Korrupsiyaning keyingi omili  institutsional 
sabablar bo‘lib, ularga davlat boshqaruvi 
tizimidagi nuqsonlar, demokratik institutlarn-
ing kuchsizligi, hukumat faoliyatining yopiqligi, 
fuqarolik nazoratidan xoliligi yoki boshqacha 
aytganda, notransparentligi kiradi.

Korrupsiyaning oxirgi omili ijtimoiy sabablar 
yoki jamiyatdagi muhit bo‘lib, bunga aholining 
huquqiy bilim va madaniyat darajasi, ma’navi-

yati, uyushqoqligi va jamoatchilikning faolligi 
kabi omillar sabab bo‘ladi.

Huquqni muhofaza qilish tizimlarida qonun-
buzilishi, huquqbuzarlik va jinoyatchilik holatla-
rining mavjudligiga yo‘l qo‘ymaslik, uni keltirib 
chiqaruvchi sabablar va unga imkon tug‘di-
ruvchi shart-sharoitlarning bartaraf etilishiga 
bog‘liq. Ularni quyidagilarda ko‘rish mumkin, 
ya’ni kadrlarni tanlash, lavozimiga tayinlash va 
tarbiyalash ishlaridagi kamchiliklar, xodimlar to-
monidan o‘z xizmat burchini bajarishlari ustidan 
nazoratning talab darajasida emasligi, jinoyat-
ga oid ariza, xabar va boshqa ma’lumotlarning 
tergovoldi tekshirishlari, surishtiruvning to‘la, har 
tomonlama, xolisona o‘tkazilishi, qabul qilingan 
qarorlarning asosliligi va qonuniyligi, ularning 
natijasi bo‘yicha chiqariladigan xulosalarning 
asosliligi va qonuniyligi ustidan sohaviy nazorat-
ning talab darajasida amalga oshirilmasligi, 
xodimlarga nisbatan kelib tushgan ariza va 
shikoyatlarning to‘la, har tomonlama va xoliso-
na tekshirilmasligi, ularga nisbatan beparvolik, 
mas’uliyatsiz munosabatda bo‘lish, rahbarlikni 
amalga oshiruvchi xodimlarning vakolat daraja-
sining yetarli bo‘lmasligi.

Jamiyatdagi ijtimoiy ongning u yoki bu tarz-
da o‘zgarishiga, odamlarning davlat va qonun-
larga ishonchi paydo bo‘lishida sudlarning o‘z 
vazifalarini qay darajada amalga oshirishlari 
ham ta’sir ko‘rsatadi.

Sudlar tomonidan to‘g‘ri va adolatli qaror qa-
bul qilinsa, fuqaro va yuridik shaxslarning buzil-
gan huquqlari tiklansa, odamlarda jamiyatda 
adolat, haqiqat borligiga ishonch paydo bo‘ladi. 
Buning aksi o‘laroq, fuqaro va yuridik shaxslar-
ning huquqlarini poymol qiladigan noqonuniy 
qaror qabul qilinsa, ushbu qarorni qabul qilgan 
suddan va jamiyatdan norozilik kelib chiqadi.

Demak, davlat xizmatiga barkamol, yetuk, 
sog‘lom fikrlaydigan, ma’naviyati yuksak, yax-
shi tarbiya ko‘rgan, ma’rifatli, dunyoqarashi 
keng, pok vijdonli shaxslarni qabul qilish ham 
korrupsiyaning oldini olishda muhim omillar-
dan hisoblanadi.

V.AHMEDOV,
Past Darg‘om tumanlararo iqtisodiy 

sudi devonxona mudiri.
E.BOYZOQOV, 

sudya yordamchisi.

Zafar Ahadov bilan 
bundan 20 yil avval 
tanishganman. Tuman 
hokimligida qishloq 
xo‘jalik masalalari 
bo‘yicha har kuni 
majlislar o‘tkazilar, men 
ham gazeta muharriri 
sifatida bu yig‘ilishlarda 
qatnashishga majbur 
edim. 

Ana shunday «dolzarb» yig‘ilish-
lardan birida yonimga bir yigit kelib 
o‘tirdi. Salom-alikdan keyin, «tuman 
pillachilik idorasining rahbari Zafar 
Ahadovman» deya o‘zini tanishtirdi 
u. Yig‘ilish boshlanguncha ancha 
suhbatlashdik, yosh ekan, harakat 
qilsa yaxshi rahbar chiqadi, deb 
o‘yladim. 

Tumanda pilla topshirish rejasi 
bajarilgan kuni pillachilik korxo-
nasiga borib, Zafarni pillakorlar 
erishgan yutuq bilan qutladim. 
U esa meni pilla  laboratoriya-
si, xomashyoni saqlash, quritish 
jarayonlari bilan tanishtirdi. Shun-
ingdek, soha istiqboli va mua-
mmolari, tutchilik, ipak tayyorlash 
haqida gapirib berdi. Yosh rah-
barning intervyusi gazetada chop 
etilgach, qo‘ng‘iroq qilib, rahmat 
aytdi. 

Keyinchalik ham Z.Ahadov bilan 
ko‘p marotaba suhbatda bo‘ldik, 
u sira maqtanmas, hayotdagi mu-
vaffaqiyatlarini yashirib, qilayotgan 
ishlarimni odamlarning o‘zlari bilib 
olsin, der edi.

Yig‘ilishlarda rahbarlar Zafar 
haqida doim yaxshi fikrlar bildirardi. 
Ipak qurti urug‘ini yetishtirish, uni 
tarqatish, rejani bajargan pillakor-
larga o‘z vaqtida pul mukofotlarini 
berish bo‘yicha tavsiyalar berib, 
"Yilning birinchi hosilini bajarsak, 
qolgan rejalar ham amalga oshadi» 
deb yosh rahbarni qo‘llab- quvvat-
lashardi. 

Har yili yangi yil bayramida 
qadrdon ukam Zafar yodimga 
tushaveradi. Chunki u 1974-yiln-
ing 1-yanvarida dunyoga kelgan-
di. 2017-yilning 24-dekabrida bu 
yorug‘ olamni tark etdi. Agar tirik 
bo‘lganida bu yil 51 yoshga to‘lgan 
bo‘lardi. U Payariqning ko‘zga 
ko‘ringan, salohiyatli, vazmin 
rahbarlaridan biri edi. U ana shu 
xislatlari, qiyofasi bilan xotiramda 

muhrlanib qolgan.  
U o‘zidan yaxshi nom qoldirdi. 

Turmush o‘rtog‘i Feruza bilan ikki 
o‘g‘il va bir qizni tarbiyalab, voya-
ga yetkazdi. O‘qitib, baxtli insonlar 
safiga qo‘shdi. Bugun uning ishini 
o‘g‘illari Shahzod va Xurshid davom 
ettirmoqda. Bajarolmay armon-
da qolgan rejalarini ular amalga 
 oshirmoqda. 

Azamat TOVBOYEV.

ijtimoiy 
ong mevasi
YOKI PORA OLISH 
VA BERISHNI 
TO‘XTATISH 
MUMKINMI?

INKLYUZIV TA’LIMning 
ZAMONAVIY METODLARI O‘RGANILDI

Umidli 
rahbarlardan edi



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

A.BAROTOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
13 415 nusxada chop etildi. Buyurtma 14. Hajmi 2 bosma taboq, bichimi A-2

4 HAR QANDAY INSONNING EMOTSIONAL 
HOLATI UNING FIKRLASHIGA TA’SIR QILADI

2025-yil 11-yanvar
SHANBA

Turmush chorrahalarida

So‘nggi yillarda so‘z 
erkinligi tufayli xalqimiz 
orasida erkin fikr bildi-
rish va tanqidiy yon-
dashuvlar sezilarli osh-
di. Fuqarolar siyosat, 
millatning ijtimoiy va 
iqtisodiy hayoti haqida 
o‘z fikrlari ni bildirmo-
qda. Bu yaxshi, ammo 
to‘liq ma’lumotga ega 
bo‘lmasdan, nohaq bildi-
rilayotgan ayrim fikrlar 
kishini o‘yga toldiradi.

Samarqand davlat chet til-
lari instituti talabasiman. 7 yil 
davomida ota-onamdan olisda 
yashaganim bois jamiyatni o‘rga-
nishga, odamlarning qarashla-
rini baholashga, xorijiy tillarni 
o‘rga nish orqali chet elliklarning 
yondashuvlarini solishtirishga 
harakat qildim. Bugun ta’lim 
haqida gap ketganda aksar 
odamlar davlatni tanqid qilish-
ga oshiqadi: “Ta’limga mablag‘ 
yetarli emas, maktablarda dars 
sifati past, resurslar kam”. 

Har yili davlat budjetining sal-
moqli qismi ijtimoiy xarajatlarga, 
jumladan, ta’lim va ilm-fanga sarf-
lanadi. So‘nggi 8 yilda 9,5 mingta 
maktabda kapital rekonstruksiya 
ishlari amalga oshirildi, oliy ta’lim-
ga qabul tizimida esa shaffof va 
zamonaviy standartlar joriy qilindi.

Shunday bo‘lsa-da, ayrimlar 
tizimni ayblashmoqda. Qashqa-
daryo viloyatining olis hududida-
gi, reyting bo‘yicha qizil toifaga 
kiruvchi, ya’ni eng og‘ir holatdagi 
maktablardan birida tahsil oldim. 
20 nafar sinfdoshimdan 3 nafari 
oliy o‘quv yurtiga kirdik. Bizni 
malakali o‘qituvchilar o‘qitishdi: 
xalqaro S1 darajasiga ega ingliz 
tili fani o‘qituvchisi, oliy toifali ona 
tili, tarix va boshqa fan o‘qituvchi-
lari. Lekin nima uchun faqat uch 
nafar o‘quvchi oliy ta’limga qabul 
qilindi, degan savol tug‘iladi. Mak-
tabimizda kutubxona va zamonaviy 
texnologiyalar, internet bilan 
ta’minlangan informatika xonasi 
bor. Ammo kutubxonadan biror-
ta o‘quvchi kitob olmaydi. Olgan 
taqdirda ham kitoblar yo javonda 
chang bosadi yoki uyda yirtiladi. 
Informatika darslarida esa o‘quv-
chilar internetda video ko‘rib, 
o‘yin o‘ynash bilan band. O‘qituv-
chi ularning diqqatini jamlashga 
harakat qiladi, lekin bu imkonsiz. 
Chunki qizlarning xayolida qaysidir 
do‘konda ko‘rgan chiroyli ko‘ylagi 

yoki qaysi turk seriali qahramoni-
ning kimga uylanishi, o‘g‘il bolalar 
esa otasining 50 ta qo‘yini ko‘pay-
tirish, juda bo‘lmasa, Rossiyaga 
borib, qurilishda ishlash orqali 
daromad topishni o‘ylaydi. Saba-
bi, oilada muhit shunday.

Ta’lim oiladan boshlanadi. 
Ota-onalar bolalarida ta’limga 
mehrni uyg‘otib, ustozga hurmatni 
singdirmasdan, aksincha, bola-
si uchun o‘qituvchini ayblashga 
tayyor turar ekan, bolalar ustoz-
larni hurmat qilmaslikda davom 
etarkan, ta’lim sifati qanday yax-
shilanishi mumkin?

Oliy ta’limda ham shunga 
o‘xshash muammolarni ko‘rdim. 
Oliy ta’limga yaqin ham kelmagan 
ba’zi odamlar tizim korrupsiya 
botqog‘iga botgani haqida hech 
ikkilanmasdan gapiradi. Biroq 
men shu tizimda o‘qiyotgan shaxs 
sifatida vaziyat ular o‘ylaganidek 
emasligini aytmoqchiman, asos-
larim ham bor, albatta. Biz oilada 
uch farzandmiz va barchamiz 
oliy o‘quv yurtida o‘qiymiz. Otam 
od diy usta va yagona ta’minlov-
chimiz. Agar imtihonlar korrupsi-
yaga botgan bo‘lsa, biz bugun ta-
laba bo‘lolmagan bo‘lardik, chunki 
iqtisodiy holatimiz poraxo‘rlarning 
jig‘ildonini to‘ldirishga yetmay-
di. Shu paytgacha uchalamiz 
na birorta ichki imtihonlarda 
baho uchun pul to‘laganmiz, na 
kimningdir xizmatini bajarganmiz. 
Topgan pulimizni faqat o‘z ehtiyoj-
larimizga sarflaymiz, ota-onamiz 
bildirgan ishonchni oqlash uchun 
tinimsiz o‘qiymiz.

Abituriyentligimda “Hozir 
nimani bilsang, shu bilim bilan 
institutni tamomlaysan”, deyish-
gandi. Ammo domlalarning 
bilim va tajribasi juda yuqorili-
giga guvoh bo‘ldim. Ularning 
dars berish uslubi, talabalarga 

xarakter jihatdan yondashuvi oliy 
ta’limning bekorga oliy ta’lim 
deya atalmasligini ko‘rsatdi. Im-
tihonlarda esa faqat ma’ruzada 
tushuntirilgan mavzular so‘raladi. 
Ammo ko‘pchilik talabalar darsda 
uxla gani, kechasi bilan ijtimoiy 
tarmoqda band bo‘lgani oqi-
batida imtihonlardan o‘tolmaydi. 
Ayrimlar esa yaxshi baho olgan 
kursdoshlarini “domlaning yoqtir-
gan talabasi” deyishadi. Aslida 
esa o‘sha talabalar darsni diqqat 
bilan tinglab, topshiriqlarni ba-
jarib, izlangani uchun ham ustoz 
ularni hurmat qiladi. 

Achinarlisi nima, bilasizmi? 
Ishlasa, chalg‘iydi, dars qilolmay-
di, deya 90 foiz talabaning moddiy 
ehtiyojlarini ota-onasi to‘laydi. 
Hatto ba’zilar kirish imtihonida 
yetarli ball to‘play olmagan bo‘lsa, 
bolam o‘ksinmasin, deb tabaqa-
lashtirilgan kontrakt asosida bo‘lsa 
ham o‘qitadi. Ammo bunday 
farzandlar xohlagan ishini qiladi, 
kafema-kafe, ko‘chama-ko‘cha 
aylanib, darslarga e’tibor qarat-
maydi. Oqibatda bunday talabalar 
imtihonlardan yiqiladi, keyin tizim-
ni ayblashadi. 

Ta’lim sifatini oshirish uchun 
avvalo, ota-onalar farzandlarida 
bilim olishga qiziqish uyg‘otishi 
kerak. Chunki haqiqiy ta’lim-tar-
biya oiladan boshlanadi, davlat 
va o‘qituvchilar esa bunga zamin 
yaratib beradi, xolos. Zero, 
taraqqiyotning 16 foizi mod-
diy-texnik bazaga, 20 foizi axborot 
resurslariga, 64 foizi inson omiliga 
bog‘liqligi jahon tajribasida sinal-
gan. Bu shuni anglatadiki, ham-
masi o‘zimizning harakatimizga 
bog‘liq.

Gulsanam 
MAXMASOLIYEVA,

SamDChTI 
talabasi.

Ertalab separator hay-
dayotgan Bashorat momoning 
xayolini darvozaning taqillashi 
buzdi:

- Kim bor?
- Hozir! - Bashorat momo 

separatorni to‘xtatib, cha-
qiriqqa peshvoz chiqdi. Ishxo-
nasidan kelishgan ekan.

- Assalomu alaykum, 
buvijon, sog‘-salomatmisiz? - 
boshliq o‘rinbosari Sanobarxon 
qo‘lidagi guldastani Bashorat 
momoga tutib, uni mahkam 
bag‘riga bosdi. - Iloyo bax-
timizga omon bo‘ling, buvi-
jon, tabriklayman. Soha xo-
dimlari kuni munosabati bilan 
mukofotga sazovor bo‘libsiz.

Kutilmagan xabardan 
Bashorat momo o‘zini 
qo‘yarga joy topolmay qoldi. 
Mehmonlarni uyga taklif 
qilib, dasturxon yozdi, ja-
moa a’zolarining hol-ahvolini 
so‘radi.

…Bashorat momo pensiyaga chiqqunga 
qadar obodonlashtirish bo‘limida mehnat 
qildi. Qishni qish, yozni yoz demay, qo‘lidan 
supurgi tushmay ishladi. O‘ziga biriktirilgan 
ko‘cha va xiyobonni chinniday tozaladi. 
Erta tong so‘fi azon aytganda supurgisini 
olib chiqib ketadi. Birov ishga, yana bi-
rov o‘qishga yo‘l olganda ko‘cha supuril-
gan-sidirilgan bo‘ladi. Albatta, bu farrosh 
Bashorat momoning zahmatli mehnati 
ekanligi hech kimning xayoliga kelmaydi. 
“E, baraka topsin, qo‘li dard ko‘rmasin”, 
degan minnatdorchilikni  eshitmagan.

Hafa bo‘lgani, o‘tgan-qaytganlar chiqin-
dini duch kelgan joyga tashlab ketave radi.

- Ena, qo‘ying shu ishingizni, sizga nima 
yetishmayapti? Tanish-bilishlar oldida uyalib 
ketyapman, - dedi bir kuni o‘g‘li Bahodir. - 
Nevaralaringizga qarab o‘tirsangiz bo‘lmay-
dimi? Qachongacha chiqindi supurib 
yurasiz?

- Nega uyalasan, bolam, mehnatning 
aybi bormi? O‘rganib qolganman, shu 
mehnat orqali sizlarni boqib katta qildim. 
Ko‘chani orasta saqlash savob, bolam, 
o‘tgan-qaytganning bahri ochiladi. Tozalik-
da gap ko‘p.

- To‘g‘ri, lekin biror marta kimdir “rah-
mat” dedimi?

- Aytdim-ku, bolam, savob uchun 
ishlayapman. Ko‘chaning xosiyati kat-
ta. U odamlarni urintirmay-surintirmay 
manzilga yetkazadi, olamdan o‘tganida 
oxiratga kuzatib qo‘yiladi, toza bo‘lishi 
kerak.

Xullas, birov ko‘cha supurgich ayolni 
nazariga ilgan-ilmagandir, lekin Bashorat 
momo pensiyaga chiqquncha supurgisini 
qo‘ldan tashlamadi. O‘g‘li to‘g‘ri aytgan 
ekan, na odamlardan, na boshliqlardan 
rahmat eshitdi. Lekin mehnatini minnat 
qilgani yo‘q, bir burda nonni halol mehnat 
bilan topib yegan kishi xor bo‘lmas ekan. 
Mana, dorilamon zamon kelib, Bashorat 
momoga o‘xshab nazarga ilinmay yurgan 
kishilar ham ezoz, qadr topyapti.

…Hamkasblari tabriklab yo‘qlab kel-
ganidan ko‘ngli tog‘day ko‘tarilib, ko‘zlari 
sevinch yoshiga to‘ldi.

- Rahmat, qizim, umring ziyoda bo‘lsin! - 
Bashorat momo Sanobarni bag‘riga bosdi. 
- Yurtimiz mustaqil bo‘lmaganida, biz kabi 
oddiy farroshlarni kim eslardi, qizim!

- Ena, mehmon keldi, - tashqaridan 
o‘g‘li Bahodirning ovozi eshitildi.

- Uzr, sizlar qo‘zg‘almanglar, qaray-chi 
qanday mehmon ekan? - momo chaqqon 
turib, peshvoz chiqdi.

Mahalla oqsoqoli qo‘lida sovg‘a bilan 
kirib kelardi.

- Eshitdim, onaxon, tabriklayman! Butun 
mahalla ahli xursand!

Bashorat momo xonadonida 
to‘y bo‘lib ketdi.

Tog‘aymurod 
SHOMURODOV.

Ta’limga
tosh otmang: 
Asl haqiqat siz o‘ylagandek emas

11-YANVAR
Tolib MO‘MINOV 

– (1943-2021) Samarqa-
nd shahrida tug‘ilgan. Fizik 
olim. O‘zbekiston Fanlar Ak-
ademiyasi akademigi.

15-YANVAR
Razzoq G‘AFFOROV – 

(1932-2001) Samarqand tu-
manida tug‘ilgan. Filologiya 
fanlari doktori.

Aktam G‘AFUROV – 
1944-yilda Urgut tumanida 
tug‘ilgan. Veterinariya fanlari 
doktori, professor.

Shavkat HASANOV – 
1967-yilda Buxoro viloyati 
Shofirkon tumanida tug‘il-
gan. Filologiya fanlari dok-
tori.

18-YANVAR
Nurali XOLMONOV – 

(1960-2020) Past Darg‘om 
tumanida tug‘ilgan. Qishloq 
xo‘jalik fanlari doktori, pro-

fessor.

SHU OYDA 
TAVALLUD 

TOPGANLAR

Bolalikdan birga katta bo‘lgan yaqin 
o‘rtog‘im telefon qilib, farzandining tug‘il-
gan kuniga aytdi. Ishdan chiqib, sovg‘a 
oldim-da, do‘stimning uyiga bordim.

  O‘rtog‘im do‘konga chiqqan ekan, onasi meni 
kutib olib, uyga taklif qildi. Salom-alikdan so‘ng 
xursandchilikdan ko‘zlari yonib turgan tantana sabab-
chisini tabriklab, sovg‘ani berdim. Do‘stim kelgach, 
birozdan keyin osh suzildi. 

—  Aya, oshni boshlab bering, – dedi o‘rtog‘im 
onasiga.

—  Qani, olinglar, – deya onaxon bir qoshiq oshni 
og‘ziga soldi.

Beshinchi qoshiq oshni yeyapman, lekin o‘rtog‘im-
ning onasi bir qoshiq oshni zo‘rg‘a chaynab, yutdi. Ik-
kinchi qoshiq osh ham xuddi shunday o‘tdi. Razm sol-
sam, onaxon keksaygan – tishlari to‘kilib, borlari ham 
gapirganda qimirlaydigan bo‘lib qolibdi. Onaxon xijolat 
bo‘lib, ovqatni chaynashga qiynaldi va oshga boshqa 
qo‘l uzatmadi. O‘rtog‘im esa bir telefoniga qarab, bir 
farzandini erkalab, buni payqamadi ham.

—  Oling, nega yemayapsiz? – dedim onaxonga. 
— O‘g‘lim, men sal oldinroq ovqatlangandim. 

O‘rtog‘ing bilan bemalol olaveringlar, – deb  qo‘ya 
qoldi. 

Ovqatlanib bo‘lgach, o‘rtog‘im bilan suhbatlashib 
o‘tirdik. 

— Jo‘ra, ishlaring yaxshimi o‘zi? 
— Ha, shukur, yaxshi.
— Qachon oxirgi marta onang bilan dildan suhbat-

lashding yoki birga ovqatlanding?
— Nega bunday deyapsan, ayam nimadir de-

dilarmi?
— Yo‘q, o‘zim so‘rayapman.
— Rosti, ancha paytdan buyon ishlarim ko‘pay-

ib ketdi. Tong sahar ketib, yarim tunda qaytaman. 
Shunda ham ko‘zlari to‘rt bo‘lib kelishimni kutib 
o‘tiradilar.

— Ha, do‘stim, ona shunday zot, seni bir zum ham 
esidan chiqarmaydi. Lekin sen onangni e'tiborsiz 
qoldiribsan. Ovqatlanganda kuzatdim, onang qaribdi 
- sochlari oqarib, tishlari to‘kilibdi. Ikki qoshiq oshni 
bir amallab yedi, nahotki shunga e’tibor bermagan 

bo‘lsang.
O‘rtog‘im hech narsa demadi va uyal-

ganicha boshini quyi soldi...
Fazliddin RO‘ZIBOYEV.

Luqma

Ijtimoiy tarmoqlar, bugungi kundagi 
axborot oqimi bu – ikki qirrali qilich. Bir 
tomonda, u bizga jamiyatdagi muvaf-
faqiyatlar va rivojlanish haqidagi ijobiy 
xabarlarni yetkazib beradi, boshqa to-
mondan esa ko‘pchilikning azob-uqubat-
lari, adolatsizlik va zulm haqidagi 
xabarlarni tarqatadi. Bu ikki tomonlama 
axborot oqimi bir paytning o‘zida g‘urur 
va umidsizlikni, quvonch va alamni his 
etishimizga sabab bo‘ladi.

Yurtimizning taraqqiyoti, yoshlarning 
yutuqlari, ko‘plab odamlarning moddiy 
va ma’naviy farovonligidan faxrlana-
man. Do‘stlarimning muvaffaqiyatlari, 
oilaviy baxtlari, sayohatlari va yangi uylari 
haqidagi postlar menga ilhom beradi. 
Bu ijobiy tajribalar menga o‘z hayotimni 
yaxshilashga, maqsadlarimga erishishga 
undaydi. Masalan, yaqinda do‘stimning 
uyidagi zamonaviy ta’mirlash ishlari-
ni ko‘rib, o‘z uyimni ta’mirlash rejasini 
tuzdim. Bu men uchun ijobiy quvvat 
bo‘ldi. Bunaqa ijobiyliklar «toma toma 
ko‘l bo‘lur», degan hikmatni eslatadi: har 
bir insonning baxti va muvaffaqiyati yurt 
ravnaqiga hissa qo‘shadi.

Ijobiy ta’sirlarning ko‘pligi odamlarni 
harakatga undaydi va albatta, o‘z hayo-
tini yaxshilash orqali yurtimizda baxtli in-
sonlar sonini ham ko‘paytirib boraveradi.

Lekin boshqa tomondan kambag‘al-
lik, zo‘ravonlik, adolatsizlik va korrup-
siya haqidagi xabarlar odamni chuqur 
tashvishga soladi. Bunday xabarlarning 
emotsional holatimizga ta’siri juda kuchli. 
Qiyin sharoitda yashayotgan oilalar, 
zo‘ravonlikdan jabr ko‘rgan ayollar va 
bolalar haqidagi videolarni ko‘rib, iching 
ezilib ketadi. Bu xabarlar odamda tash-
vishli hissiyotlarni uyg‘otadi, umidsizlikka 
boshlaydi va «o‘rganilgan bechoralik» 
hissini sezdirmay singdira boshlaydi. 
Ba’zan ko‘proq shunaqa xabarlar girdo-
bida qolsam, go‘yo yurtim adolatsizlik 
botqog‘iga botib borayotgandek tuyuladi. 
Vaholanki, to‘liq kartina bunaqa emas.

Bu ikki qutb orasidagi keskin farq ich-
ki muvozanatimni buzadi va emotsional 
toliqishimga sabab bo‘ladi. Tezda o‘qiy-

digan va kuzatadigan publik odamlarimni 
saralashga tushaman yoki vaqtincha 
bloklayman.

Har qanday insonning emotsional ho-
lati uning fikrlashiga ta’sir qiladi. Fikrlashi 
esa uning xatti-harakatlarida baribir o‘z 
aksini ko‘rsatadi. Birgina inson o‘z yaqin-
lari, do‘stlari va hamkasblariga emotsio-
nal toliqishi orqasidan keladigan fikrlashi 
tufayli yaxshi kayfiyat ulashadi deya 
olmagan bo‘lardim. Aksincha, umidli va 
ijobiy kayfiyatdagi insonga salbiy ta’sir 
o‘tkazishi mumkin.

Shu sababli o‘zim va yurtdoshlarim 
uchun bir nechta tavsiyalarni berishni 
istayman:

Axborotni tanlab o‘qing: barcha xabar-
larga berilib ketmang. O‘zingizga foydali 
va ijobiy xabarlarga e’tibor bering.

Emotsional chegaralaringizni belgi-
lang: salbiy xabarlardan ortiqcha ta’sir-
lanmang. Ijtimoiy tarmoqlardan vaqti-
vaq ti bilan uzoqlashing va dam oling.

Hamdardlikni faol harakatga aylanti-
ring: hamdardlikni faqat his qilmang, balki 
amaliy yordam berishga harakat qiling.

Ijobiy xabarlarga e’tibor bering: ijobiy 
xabarlardan ilhomlaning va kuch toping.

Professional yordam so‘rang: emot-
sional holatingiz yomonlashsa, mutaxas-
sislarga murojaat qiling.

Yurtimizning go‘zalligi va dardlil-
igini bir vaqtning o‘zida qabul qilib, 
muvozanatni saqlashga harakat qilish 
kerak. Bu murakkab yo‘l, lekin bu yo‘lda 
yolg‘iz emasmiz (salkam 40 millionli 
xalqmiz). Birgalikda yurtimizning ravna-
qi uchun hissa qo‘sha olamiz. Albatta, 
dastlabki qiladigan ishimiz o‘zimizga 
g‘amxo‘rlikdir. O‘zimizning emotsional 
muvozanatimiz ko‘plab yangiliklar, yax-
shiliklar yaratishga qodir.

Xullas, yozganlarim doimiy pushti rang 
ko‘zoynak taqib yurish haqida emas. 
Aksincha, xabarlarni o‘zingizning individual 
holatingizdan kelib chiqib saralash va real 
hayotga baho berishda adashmaslik, o‘ta 
berilib ketmaslik haqida.

Madina MIYTAN,
psixolog.

Axborot oqimining 
ruhiyatimizga ta’siri
yoxud ikki xil fikr orasida...

Menga, sizga go‘zal, tinch, ammo dardli yurtda yashash nasib 
etgan. «Dardli» so‘zini tanlashim bejiz emas. Yurtimizning tarixi, 
uning ko‘p asrlik og‘riqlari va o‘zgarishlarini biladiganlar buni 
yaxshi tushunadilar.


